Is-adran Diogelu’r Cyhoedd

Lleoliadau Adloniant Rhyw

Dogfen Ymgynghori 2011

[image: image1.png]P _N
oner - Sjr Gar
Carmarthenshlre






Lleoliadau Adloniant Rhyw 

Dogfen Ymgynghori 2011

Cyflwyniad

1. Yn dilyn cynnal ymarfer ymgynghori, a dynnodd sylw at bryderon nad oedd y ddeddfwriaeth bresennol yn rhoi digon o bwerau i gymunedau reoli clybiau dawnsio côl a safleoedd cyffelyb, aeth y Llywodraeth ati i gyflwyno Adran 27 o Ddeddf Plismona a Throsedd 2009, sy'n ailgategoreiddio clybiau dawnsio côl yn lleoliadau adloniant rhyw ac sy'n rhoi grym i awdurdodau lleol yng Nghymru a Lloegr reoleiddio y cyfryw leoliadau fel busnesau rhyw o dan Atodlen 3 o Ddeddf Llywodraeth Leol (Darpariaethau Amrywiol) 1982.

2. Nid yw'r pwerau newydd hyn yn orfodol a dim ond ar ôl iddynt gael eu mabwysiadu gan yr Awdurdod Lleol y maent yn weithredol.  

3. O'u mabwysiadu, bydd y darpariaethau newydd yn galluogi awdurdod i ystyried ystod ehangach o faterion na'r rhai a ganiateir ar hyn o bryd o dan bedwar amcan trwyddedu Deddf Trwyddedu 2003. Bydd darparu mathau eraill o weithgareddau trwyddedadwy, megis gwerthu alcohol, lluniaeth hwyrnos a mathau eraill o adloniant rheoledig yn y cyfryw safleoedd yn dal i gael eu rheoleiddio dan Ddeddf Trwyddedu 2003.
4. Cafodd darpariaethau Atodlen 3 o Ddeddf Llywodraeth Leol (Darpariaethau Amrywiol) 1982 ar gyfer rheoli Busnesau Rhyw megis Siopau Rhyw, eu mabwysiadu gan y Cyngor yn 2003. 

Fel y nodwyd uchod, mae Adran 27 o Ddeddf Plismona a Throsedd 2009 yn ei gwneud yn ofynnol i’r Cyngor benderfynu a yw am fabwysiadu'r darpariaethau ychwanegol ar gyfer lleoliadau Adloniant Rhyw. Os methir â mabwysiadu'r darpariaethau hyn, bydd safleoedd yn gallu cynnal Adloniant Rhyw heb orfod cydymffurfio â gofynion Deddf Trwyddedu 2003 na Deddf Llywodraeth Leol (Darpariaethau Amrywiol) 1982.

5. Cyn y newid, byddai'r math hwn o safle wedi cael ei reoleiddio dan Ddeddf Trwyddedu 2003. Yn ei hanfod, mae'r newid wedi trosglwyddo rheoleiddio'r adloniant rhyw a ddarperir yn y cyfryw safleoedd o'r Ddeddf Trwyddedu i Ddeddf Llywodraeth Leol (Darpariaethau Amrywiol) 1982. 

6. Nid oes dim safle yn cynnig y math hwn o adloniant yn y sir ar hyn o bryd.

7. Mae'n ofynnol i'r Cyngor ymgynghori â thrigolion lleol cyn penderfynu a yw am fabwysiadu'r pwerau newydd ai peidio. 

8.  Mae’r ymgynghori hwn yn gyfle i drigolion lleol, busnesau a'u cynrychiolwyr gyflwyno sylwadau ffurfiol ar y cynnig a rhoi adborth i'r Awdurdod. 

Bydd yr ymgynghori'n dechrau ar 10fed Hydref 2011 ac yn gorffen ar 31ain Rhagfyr 2011. 

9. Mae rhagor o fanylion am effaith y ddeddfwriaeth i'w cael yng nghanllawiau'r Swyddfa Gartref, sef “Lleoliadau Adloniant Rhyw”. 

10. Mae sawl diben i'r Polisi Busnesau Rhyw. Yn eu plith:

· Cadarnhau, i Aelodau etholedig y Pwyllgor Trwyddedu, ffiniau a grym yr awdurdod lleol, a rhoi paramedrau iddynt ar gyfer gwneud penderfyniadau.   Bydd modd i'r Pwyllgor brofi'r cais yn erbyn y meini prawf a nodwyd yn y polisi ac os bydd angen, ychwanegu amodau at y rhai a amlinellwyd yn yr atodlen weithredu.
· Hysbysu'r rheiny sy'n ceisio am y drwydded ynghylch y paramedrau y mae'r awdurdod yn eu defnyddio i wneud penderfyniad ynglŷn â thrwydded, rhoi enghreifftiau o arferion rheoli da ac felly sut y mae safle trwyddedig yn debygol o fod yn gallu gweithredu o fewn ardal.  (Sylwer, er hynny, fod yn rhaid craffu ar bob achos yn unigol.)
·  Hysbysu trigolion a busnesau ynghylch y paramedrau y bydd yr awdurdod yn eu defnyddio wrth wneud penderfyniadau trwyddedu, ac felly sut yr ymdrinnir â'u hanghenion.
· Hysbysu llys barn ynghylch sut y daeth y Cyngor i'w benderfyniadau pan gânt eu herio mewn llys, a chefnogi'r penderfyniadau hyn.
11. Bwriedir y papur ymgynghori hwn ar gyfer trigolion lleol, busnesau, deiliaid trwydded gyfredol a'u cynrychiolwyr.  Yn wir, mae'r Cyngor yn awyddus i gael sylwadau gan bawb sydd a wnelont â'r mater.
12. Mae'r Cyngor wedi nodi'r bobl a'r mudiadau a allai fod â diddordeb mewn ymateb i'r ymgynghoriad hwn.  Er hynny, byddai'r Cyngor yn croesawu barn unrhyw rai sydd a wnelont â hyn, ac mae croeso i unrhyw un sy'n cael copi o'r papur hwn ei gyfeirio at sylw eraill a allai fod am ymateb i'r ymgynghoriad.

13. Er mwyn cyflwyno sylwadau ar y Cynnig, efallai y byddai ymatebwyr am gyfeirio'n gyntaf at gyfarwyddyd y Swyddfa Gartref, yn ogystal ag at y fersiwn draft diwygiedig o'r Polisi Busnesau Rhyw, a Deddf Plismona a Throsedd  2009. Gellir gweld y dogfennau hyn ar wefan y Cyngor, www.sirgar.gov.uk  drwy chwilio am ymgynghoriadau cyfredol.

Ymateb i'r Ymgynghoriad

14. Mae eich barn chi yn bwysig i'r Cyngor wrth iddo ddod i'w benderfyniad.                         A fyddech cystal â sicrhau bod eich sylwadau yn ein cyrraedd erbyn               31ain Rhagfyr 2011, er y byddem yn ddiolchgar pe gallem eu cael cyn hynny. 
15. Er mwyn helpu unrhyw un sydd am ymateb, rydym wedi cynnwys dogfen ymateb strwythuredig.  Mae croeso ichi lenwi'r ddogfen ymateb a'i hanfon atom drwy'r post neu drwy neges ffacs. 


Yn ogystal, gall y ddogfen ymateb gael ei hanfon atom drwy e-bost diogelurcyhoedd@sirgar.gov.uk .
16. Bydd yr holl ymatebion i'r ymgynghoriad yn cael eu hystyried wrth i'r awdurdod drafod a fydd yn mabwysiadu'r darpariaethau newydd ai peidio. Yn anffodus ni fydd yn bosibl rhoi ateb manwl i bob un sy'n ymateb i'r ymgynghoriad.
17. Yn eich ymateb, a wnewch chi gynnwys eich enw, eich cyfeiriad a'ch rhif ffôn cyswllt. Os ydych yn ymateb ar ran mudiad, a wnewch chi nodi enw'r mudiad ynghyd â manylion am y rheiny y mae'n eu cynrychioli.
18. Mae'n debygol y bydd yr ymatebion i'r ymgynghoriad yn agored i'r cyhoedd.                Os nad ydych am i ni ddatgelu pwy ydych, a wnewch chi nodi hyn yn glir yn eich ymateb. 
Dylech anfon eich ymateb at:

Emyr Jones

Pen-swyddog Trwyddedu

Diogelu'r Cyhoedd

Yr Adran Gofal Cymdeithasol, Iechyd a Thai

Cyngor Sir Caerfyrddin

3, Heol Spilman

Caerfyrddin

SA31 1LE

Neu anfonwch neges ffacs at: 01267 229141

Neu anfonwch neges e-bost at: diogelurcyhoedd@sirgar.gov.uk
Diolch ichi am roi o'ch amser i ymateb i'r ymgynghoriad hwn.

19. Os oes angen rhagor o wybodaeth arnoch am y ddogfen ymgynghori, cysylltwch â'r Adain Drwyddedu drwy ffonio 01267 228717.  Mae'r ddogfen hon ar gael hefyd ar wefan www.sirgar.gov.uk
Os ydych am gael y ddogfen hon 

mewn print bras, mewn Braille 
neu ar dâp sain, 

ffoniwch:

(01267 228703

